
 

 

 
 

РЕПУБЛИКА СЕВЕРНА МАКЕДОНИЈА 
СОВЕТ НА ОПШТИНА ВИНИЦА 
Бр.09 - 674 
31.05.2022 год. 
ВИНИЦА  

 
 Врз основа на член 62 став 1 од законот за локална самоуправа („Сл.весник на 
РМ број 5/02“) и член 21 став 1 точка 43 и член 52 став 1 од Статутот на општина Виница 
(„Сл.гласник на општина Виница број 8/2010, 12/2014, 4/2019“), Советот на општина 
Виница на 9-та седница одржана на ден 31.05.2022 година, донесе: 
 

 
П Р А В И Л Н И К 

За критериумите и постапката за доделување на  
еднократна парична помош на физички лица 

 
 

Член 1 
 Со овој Правилник се утврдуваат условите под кои може да се поднесе барање до 
Советот на општина Виница, за добивање на финансиски средства-еднократна 
парична помош, критериумите кои треба да ги исполнат барателите, постапката за 
реализација и исплата на средствата кон барателите. 
 Како баратели на средства може да се јават исклучиво физички лица. 
 

Член 2 
 Согласно усвоениот буџет, парична и друга помош кон физичките лица ќе се 
доделува за следната намена: 

-еднократна помош за лекување; 
-еднократна помош за елементарни непогоди (пожари, поплави) и 
-социјални пакети во прехрамбени продукти и средства за одржување на хигиена. 

 Доколку за истата намена е одобрена парична помош и друга помош од страна на 
Градоначалникот на општина Виница, Советот на општина Виница, нема да одобрува 
парична и друга помош. 

Член 3 
 Средствата предвидени во буџетот на годишно ниво за еднократна  парична  
помош на физички лица (поединци) наменета за лекување ќе се распределува според 
следните критериуми: 

1. за лекување со оперативен зафат надвор од државата доколку оперативниот 
зафат не е покриен од фондот за здравствено осигурување до 15.000,00 денари; 

2. за лекување надвор од државата до 9.000,00 денари; 
3. за лекување со оперативен зафат во државата до 6.000,оо денари; 
4. за лекување со соодветни испитувања во државата до 3.000,00 денари; 
5.лица со хронична болест во одминат стадиум што ги ограничува во нормалното 

функционирање може да се додели до 15.000,00 денари. 



 

 
 За наведената помош од точка 1, 2, 3, 4 и 5, физичкото лице доставува барање со 
прилог медицинска документација со која подносителот на барањето располага. 

Средствата од став 1 на овој член може да се користат само еднаш во текот на 
една календарска година.  
 За оправданоста на барањето, Советот на општина Виница донесува Одлука врз 
основа на заклучок донесен од надлежната комисија за финансирање, буџет и локален 
економски развој при Советот на општина Виница. 
 

Член 4 
 Еднократна парична помош ќе се доделува на семејства настрадани од 
елементарни непогоди (пожари, поплави, земјотреси) во висина до 20.000,00 денари. 
 Составен дел на барањето е записникот од извршениот увид од СВР-Виница и 
потврда од ТППЕ Виница. 
 За наведената помош од точка 1, физичкото лице доставува барање со записникот 
од извршениот увид од СВР-Виница и потврда од ТППЕ Виница. 
 За оправданоста на барањето, Советот на општина Виница донесува Одлука врз 
основа на заклучок донесен од надлежната комисија за финансирање, буџет и локален 
економски развој при Советот на општина Виница.  
 

Член 5 
 Социјални пакети во прехрамбени продукти и средства за одржување на хигиена 
во вредност до 3.000,оо денари по семејство, ќе се доделуваат врз основа на 
доставено барање од физичко лице со прилог потврда за социјален статус и семејна 
состојба. 
 Помошта од став 1 на овој член може да се користи само еднаш во текот на една 
календарска година. 
 За оправданоста на барањето, Советот на општина Виница донесува Одлука врз 
основа на заклучок донесен од надлежната комисија за финансирање, буџет и локален 
економски развој при Советот на општина Виница.  
 

Член 6 
 Предност за користење на средствата имаат: 

- жители на Општина Виница; 
- непотполни семејства; 
- самохрани родители; 
- семејства во кои живеат хендикепирани лица; 
- семејства во кои не работи ниту еден член; 
- семејства во кои работи само еден член од семејството. 

 
Член 7 

 Правилникот влегува во сила со денот на објавувањето во „Службен гласник на 
општина Виница“. 
 
 
                                                                      СОВЕТ НА ОПШТИНА ВИНИЦА 
                                                                                    Претседател, 
                                                                       Дипл.инг.геолог Ацо Ѓорѓиевски 

 


